ცენტრის მიერ მომსახურების გაწევის საფუძველია: მომსახურების მიღების მიზნით (განურჩევლად იმისა, ბავშვი არის ძალადობის მსხვერპლი თუ არა) ცენტრში ბავშვის გადმომისამართების შემთხვევეში, სოციალური მომსახურების სააგენტო საქმისწარმოების ელექტრონული პროგრამის (eflow) გამოყენებით აგზავნის მომართვას, რომელსაც ერთვის ბავშვის შეფასების ფორმა, სადაც გამოკვეთილია ჩვენი მომსახურების მიწოდების საჭიროება. 
შემთხვევის რეგისტრაციიდან არაუგვიანეს 2 სამუშაო დღისა ცენტრის კოორდინატორი მომართვას აწვდის შესაბამის თანამშრომელს, რომელიც გაუწევს მომსახურებას სუბიექტს:
· თუ მომართვაში შემთხვევა დაფიქსირებულია როგორც „გადაუდებელი“ (437 დადგენილების შესაბამისად) ცენტრის კოორდინატორი უზრუნველყოფს მიმართვის მიწოდებას შესაბამისი თანამშრომელისათვის მიმართვის მიღების დღესვე. მიმართვის მიმღები თანამშრომელი უკავშირდება მოსწავლის მშობელს/კანონიერ წარმომადგენელს არაუგვიანეს მიმართვის მიღების, ან მომდევნო სამუშაო დღეს და უნიშნავს შეხვედრას არაუგვიანეს 3 სამუშაო დღისა.  
· [bookmark: _GoBack]თუ მომართვაში შემთხვევა დაფიქსირებულია როგორც „არაგადაუდებელი“ მიმართვის მიღებიდან 3 სამუშაო დღის ვადაში შესაბამისი თანამშრომელი უკავშირდება მოსწავლის მშობელს/კანონიერ წარმომადგენელს და უნიშნავს შეხვედრას არაუგვიანეს 12 სამუშაო დღისა.

· მომართვა შეიცავს ინფორმაციას ბავშვზე და მის მშობელზე (საკონტაქტო ინფორმაცია: ტელ, სკოლა)

იმ შემთხვევაში, თუ მოსწავლის მშობელი/კანონიერი წარმომადგენელი უარს აცხადებს მომსახურების მიღებაზე,  მშობლის/კანონიერი წარმომადგენლის ამ განცხადებიდან მეორე სამუშაო დღესვე ცენტრი ატყობინებს ამის თაობაზე სმს.

იმ შემთხვევაში, თუ ბენეფიციარმა შეწყვიტა მომსახურების მიღება, შესაბამისი თანამშრომელი უკავშირდება მშობელს/კანონიერ წარმომადგენელს,  აწვდის ინფორმაციას მომსახურების მიღების გაგრძელების მნიშვნელობაზე, ხოლო თუ აღნიშნული ფაქტის შემდეგ კვლავ არ გააგრძელა სერვისის მიღება, 1 თვის შემდეგ ასრულებს შემთხვევას საქმისწარმოების ელექტრონული პროგრამაში (eflow) და ამის შესახებ ატყობინებს სმს.

თუ სპეციალისტს მიაჩნია, რომ შემთხვევის დახურვა შესაძლოა საფრთხის შემცველი იყოს ბენეფიციარის ნორმალური სოციალური ფუნქციონირებისათვის, სპეციალისტი ატყობინებს სმს-ს საქმისწარმოების ელექტრონული პროგრამის (eflow) საშუალებით.  მომსახურების შეწყვეტიდან არაუგვიანეს 5 სამუშაო დღისა (განურჩევლად იმისა, მშობლის სურვილით წყდება მომსახურება თუ ბავშვის).  

იმ შემთხვევაში თუ მუშაობის პროცესში გამოიკვეთა სმს სპეციალისტის ჩართვის აუცილებლობა გადამისამართება ხორციელდება ცენტრის თანამშრომლის მიერ ამ საჭიროების გამოკვეთიდან 2 სამუშაო დღის ვადაში (ჩვენი წესის 10 (5) მუხლი). 
